
 

 

Äntwert vum Minister fir Mobilitéit an ëffentlech Aarbechten op d'parlamentaresch Fro n° 
6331 vum 10. Juni 2022 vum Här Deputéierten Marc Goergen.  

 

Stëmmt et, dass verschidden Transport- a Logisitikfirme verbuede kruten, fir d’Obfaart Schengen 
ze benotzen? Wa jo, firwat? 

Allgemeng ass et fir Gefierer déi Gidder transportéieren a méi wéi 3,5 Tonne weien, net erlaabt 
d'Autobunnsopfaart bei Schengen vun der N10 op d'A13 a Richtung Péiteng ze huelen. Dëst 
Verbuet duerch déi entspriechend Signalisatioun (C,3e entspriechend dem Code de la Route an 
ergänzt duerch dat zoulässegt Gewiicht op der Silhouette vum Gefier) gëllt fir jiddereen an net 
nëmme fir spezifesch Transport- a Logistikfirmen. 

 

Wéi vill Camione schätzt de Minister si vun dësem Verbuet betraff a mussen doduerch Ëmweeër 
duerch d’Land oder an d’Ausland fueren? 

Et leie mir keng Zuelen oder Schätzunge fir, déi dëse Critèren (Camionen déi vun der 
Signalisatioun betraff sinn) entspriechen. 

 

Säit Dezember 2021 ass op der A13 de Streckeradar aktiv. Ass de Minister der Meenung, dass 
d’Geschwindegkeetsbegrenzung, déi duerch de Radar entsteet, wouduerch d’Vitesse tëscht den 
opfuerende Gefierer an deenen déi schon op der Autobunn sinn an dëser Fro een néie Moment 
duerstellt? 

Déi maximal zoulässeg Geschwindegkeet vun 90 km/h an der Approche vum Tunnel Markusbierg 
an am Tunnel selwer, ass net réischt duerch d’Installatioun vum Streckeradar entstane mee 
besteet scho säit der Ouverture vum Tunnel am Joer 2003 a stellt deemno keen neie Moment 
duer. 

 

 

Lëtzebuerg, den 19. Juli 2022. 

De Minister fir Mobilitéit an ëffentlech Aarbechten 

(s.) François Bausch 

